
1 статья. Пыртны “Транспорт инфраструктура объектъяс вылын, мыйяс колӧны Коми Республика мутасын ӧтув вӧдитчан транспортлы, йӧзлы восьса мероприятиеяс нуӧдан пӧрадок йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2011, 5 №, 84 ст.; 23 №, 596 ст.; 48 №, 1371 ст.; 2012, 65 №, 1578 ст.; 2014, 17 №, 316 ст.) татшӧм вежсьӧмъяс:
1. 1 статьяӧ содтыны татшӧм сюрӧса 11 да 12 юкӧнъяс:
“11. Йӧзлы восьса мероприятиеяссӧ нуӧдӧны Федеральнӧй оланпас да тайӧ Оланпас серти.
12. Тайӧ Оланпасын вӧдитчан шӧр кыввежӧртасъясӧн вӧдитчӧны сійӧ жӧ вежӧртасын, кутшӧмӧн и Федеральнӧй оланпасын.”.
2. 2 статьяса 1 – 3 юкӧнъяс гижны тадзи:
“1. Уполномочитӧм орган, меставывса асвеськӧдлан орган лӧсялӧмӧн “Коми Республикаын йӧзлы восьса мероприятиеяс нуӧдан ӧткымын юалӧм йылысь” Коми Республикаса Оланпасӧн урчитӧм пӧрадокын сетӧм йӧзлы восьса мероприятие нуӧдӧм йылысь уведомлениесӧ босьтӧм бӧрын ыстӧ сылысь копиясӧ да вӧзйӧмсӧ, мый урчитӧма Федеральнӧй оланпаслӧн 14 статьяса 1 юкӧнӧн, пытшкӧс делӧяс органӧ, коді могмӧдӧ мутассӧ, кӧні кӧсйӧны нуӧдны йӧзлы восьса мероприятиесӧ.
2. Тайӧ статьяса 1 юкӧнӧн урчитӧм документъясыс ыстыссьӧны уведомлениесӧ босьтан лун бӧрын мунысь уджалан лунлӧн медводдза джынйысь оз сёрджык, а сэк, кор йӧз чукӧрӧн пикетирование нуӧдӧм йылысь уведомлениесӧ сетӧма сійӧс нуӧдан лунӧдз 5 лунысь абу водзджык – сійӧс босьтан лунӧ.
3. Тайӧ статьяса 1 юкӧнӧн урчитӧм документъяссӧ видлалан бӧртасъяс, кутшӧмъяс индӧны йӧзлы восьса мероприятие нуӧданінын транспорт видзчысянлун да туй вылын видзчысянлун могмӧдӧм серти корӧмъясӧ кутчысьны позьтӧмлун вылӧ, лоӧны подулӧн, медым уполномочитӧм орган, меставывса асвеськӧдлан орган лӧсялӧмӧн тӧдмӧдіс йӧзлы восьса мероприятие котыртысьсӧ йӧзлы восьса мероприятие нуӧдан ин да (либӧ) кад вежӧм йылысь подулалӧм вӧзйӧмъясӧн, а сідзжӧ йӧзлы восьса мероприятие котыртысьӧн уведомлениеын индӧм йӧзлы восьса мероприятие нуӧдан могъяслӧн, формаяслӧн да мукӧд условиелӧн вылынджык индӧм корӧмъяслы да Федеральнӧй оланпаслӧн корӧмъяслы лӧсявтӧмлун бырӧдӧм йылысь вӧзйӧмъясӧн.”.
2 статья. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаса Юралысь 

